
NAALAKKERSU ISUT 

GOVERNMENT OF GREENLAND 

Inatsisartuni ilaasortaq, 
Aqqaluaq B. Egede, Inuit Ataqatigiit 
/ Maani 

§ 37 naapertorlugu apeqquteqaammut nr. 85/ 2019-mut Aalisarnermut 
akuersissutinut tunngasumut akissut 

Inatsisartut suleriaasissaanni § 37-mi imm. 1 naapertorlugu apeqqutinik Naalakkersui

sunut nassiussaqarsimavutit, Aalisarnermut akuersissutit pillugit. Apeqqutitit uanga 

suliassaqarfigisannut akisassanngortinneqarsimapput. 

Naalakkersuisunut apeqqut: 

Apeqqut 1. 
Aalisarnermut akuersissutit amerlavallaartut aamma aalisartut amerlavallaartut 
KNAP K-p oqariartuuteqarnera aamma Aalisarnermut Naalakkersuisoqarfiup 
isumaqatigaa? 

Akissut: 
Inuit piginnaasamikkut aalisartunngorusuttut maleruagassani piumasaqaataasut 

naammassisimagunikkik aalisarsinnaanermut akuersissummik qinnuteqaatigisaat 
akuerineqartussaapput. Naalakkersuisut qulakkiissavaat aalisagaqatigiit piujuarnissaat 

siunertaralugu aalisartitsisoqassasoq aammalu aalisartut isertitamikkut imminut 
napatissinnaanissaat. Apeqqut toqqaannarlugu aappimik naamimillu 

akineqarsinnaanngilaq. Taamaattorli qaleralinniarluni aqutsiveqarfiit avannaaniittut 
qummut amerlassusissaminnut qanillattortutut oqaatigineqarsinnaallutik. 

Apeqqut 2. 
Aalisartut amerlavallaarsiappata aalisartunik ikilisaaniartoqarpa? 

Akissut: 

Naalakkersuisut aalisartunik ikilisaaniarlutik pilersaaruteqanngillat. 

Apeqqut 3. 
Aalisartut amerlavaallaarsimanngippata Naalakkersuisut akuersissutinik 
tunniusseqqinnissaminnut piareersimappat? 

Akissut: 

Akissut 1 innersuussutigineqassaaq. 

Apeqqut 4. 
Aalisartussanik nutaanik qaleralinniarnermut akuersissutinik sul i 
tunniusseqqittoqarsinnaasoq Aalisarnermut Naalakkersuisoq isumaqarpa? 

Akissut: 
Akissut 1 aamma 2 innersuussutigineqassapput. 

Apeqqut 5. 
Aalisarnermik inuussutissarsiut ullumikkut aalisakkanut akuersissutinik 
piumasaqaateqarfiusunut pulatitseqqinnissaq periarfissagissaartoq 
Naalakkersuisut oqaatigisinnaavaat? 

Akissut: 
Maleruagassat atuuttut naammaginartutut Naalakkersuisut isumaqarfigivaat. 

Apeqqut 6. 
Aalisarneq pillugu inatsisissap suliarineqarneranut innersuusiinnarnatik 
Naalakkersuisut aalisartut nutaat qaleralinniarnermut, raajarniarnermut, 
avaleraasartoorniarnermut avataanilu ammassanniarnermut akuersissummik 
tunissallugit ullumikkut Naalakkersuisuniit periarfissaqartinneqarpat? Aappiuppat 
naaggaappallu tunngavilersuutissat suuppat? 

Akissut: 
Piujuartitsinerm ik tunngaveqarluni aalisartitsineq Naalakkersuisunut 
qitiutinneqartuarpoq. Avataasiorluni aalisarnissamut qinnuteqaateqartoqartillugu, 
umiarsuarmillu avataasiutaasinnaasumik peqartillugit nalilersuisoqartuaannartarpoq. 

Apeqqut 7. 
Aalisarnermut inatsit pillugu ataatsimiititaliarsuaq pilersinneqartussat pillugu 
kikkunnut isumaqatigiissusiortoqarpa? 

Akissut: 
Aalisarneq pillugu ataatsimiititaliarsuarmik pilersitsisoqarnissaa sulissutigineqarpoq, 
maannalu politikkikkut suliassanngorlugu tunniunneqarnikuulluni. 

Apeqqut 8. 
Aalisarneq pillugu inatsisissaq suliarineqaqqullugu isumaqatigiissusiortoqarmat 
ataatsimiititaliarsuup suliassaattut suut Naalakkersuisuniit 
suliakkiissutigineqarpat? 

Akissut: 
Akissut 7 innersuussutigineqassaaq. 

Apeqqut 9. 
Naalakkersuisut isumaqarpat Aalisarnermut Naalakkersuisoqarfiup suliarissagaa 
aalisarnermik inatsit aalisartunik amerlanerusunik aamma raajarniarnermik 
ingerlatsinermi aalisartunik nutaanik amerlanerusunillu 
inuussutissarsiortoqalernissaa anguniassagaat? 

Akissut: 
§37 naapertorlugu apeqqut 29 / 2019-imut akissutigineqartumut innersuussivunga. 
lIisimatitsissutigisinnaavara misileraalluni raajarniarnermik pilersitsisinnaaneq 

inatsisilerituunut avataaneersunut nalilersortinniarlugu nassiunneqarnikuummat. Suliaq 
tamananna suli naammassinngilaq. 

Apeqqut 10. 
Aalisarnermut inatsimmi politikkikkut piumasaqaatit Naalakkersuisuniit suuppat? 

Akissut: 
Akissut 7 innersuussutigineqassaaq. 

Apeqqut 11. 
Naalakkersuisut politikkikkut piumasaqaateqarnatik suliassaq tamaat 
ataatsimiititaliarsuarmut isumagisassanngorlugu tunniuppaat? 

Akissut: 
Akissut 7 innersuussutigineqassaaq. 

Inussiarnersumik inuulluaqqusillunga 

.//7 
/ / 
) 1---... ----- -- -:) 

-€0! / --/. 
Nikkl!lfaat-Jerem iassen 

Aalit~rnermut, Piniarnermut Nunalerinermullu Naalakkersuisoq 

INUIT ATAQATIGIIT 
Inatsisartuni 

5. februar 2018 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 

Naalakkersuisunut apeqqut: 

1. Aalisarnermut akuersissutit amerlavallaartut aamma aalisartut 
amerlavallaartut KNAPK-p oqariartuuteqarnera aamma Aalisarnermut 
Naalakkersuisoqarfiup isumaqatigaa? 

2. Aalisartut amerlavallaarsiappata aalisartunik ikilisaaniartoqarpa? 
3. Aalisartut amerlavaallaarsimanngippata Naalakkersuisut akuersissutinik 

tunniusseqqinnissaminnut piareersimappat? 
4. Aalisartussanik nutaanik qaleralinniarnermut akuersissutinik suli 

tunniusseqqittoqarsinnaasoq Aalisarnermut Naalakkersuisoq isumaqarpa? 
5. Aalisarnermik inuussutissarsiut ullumikkut aalisakkanut akuersissutinik 

piumasaqaateqarfiusunut pulatitseqqinnissaq periarfissagissaartoq 
Naalakkersuisut oqaatigisinnaavaat? 

6. Aalisarneq pillugu inatsisissap suliarineqarneranut innersuusiinnarnatik 
Naalakkersuisut aalisartut nutaat qaleralinniarnermut, raajarniarnermut, 
avaleraasartoorniarnermut avataanilu ammassanniarnermut akuersissummik 
tunissallugit ullumikkut Naalakkersuisuniit periarfissaqartinneqarpat? 
Aappiuppat naaggaappallu tunngavilersuutissat suuppat? 

7. Aalisarnermut inatsit pillugu ataatsimiititaliarsuaq pilersinneqartussat pillugu 
kikkunnut isumaqatigiissusiortoqarpa? 

8. Aalisarneq pillugu inatsisissaq suliarineqaqqullugu 
isu maqatig i issusiortoqa rmat ataatsimi itita I ia rsu u p su liassaattut su ut 
Naalakkersuisuniit suliakkiissutigineqarpat? 

9. Naalakkersuisut isumaqarpat Aalisarnermut Naalakkersuisoqarfiup 
suliarissagaa aalisarnermik inatsit aalisartunik amerlanerusunik aamma 
raajarniarnermik ingerlatsinermi aalisartunik nutaanik amerlanerusunillu 
inuussutissarsiortoqalernissaa anguniassagaat? 

10.Aalisarnermut inatsimmi politikkikkut piumasaqaatit Naalakkersuisuniit 
suuppat? 

l1.Naalakkersuisut politikkikkut pioumasaqaateqarnatik suliassaq tamaat 
ataatsimiititaliarsuarmut isumagisassanngorlugu tunniuppaat? 

(Inatsisartuni ilaasortaq Aqqaluaq B. Egede I Inuit Ataqatigiit) 

Tunngavilersuut: 

Ulluni kingullerni tusagassiorfitsigut oqallisigineqartut aamma Naalakkersuisuniit 
oqaatigineqartut pillugit paasissutissat pingaarutillit ujartortariaqartut apeqqutigaakka 
akineqaqqullugit. Aalisarnermut Naalakkersuisoqarfiup inatsisissaq pingaarutilik pillugu 
apeqqutinik amerlæavallaanik akisinnaasannginnera polæitikkikkut siunnerfimmik 
ujartuinarsititsivoq. Apeqqutilli akineqarnerisigut neriuutigaara aalisartut aamma 

aalisartitseqatigiiffiik nalornissuteqarnerat millisinneqassasoq. Tamanna aamma Inatsisartuni 
suleriaqqinnissatsinnut aalajangiisorujussuummat. 

Kissaatigaara apeqqutit ullut qulit qaangiutsinnagit akineqarnissaat. 

